
 

Dekedyarada (Pier) 58   1 
Gaarsiinta macluumaadka nakh-shadda fikradda ah ee ugu dambeysa oo kooban  

  

Gaarsiinta macluumaadka nakh-shadda fikradda ah ee ugu 

dambeysa ee dekedyarada (Pier) 58 oo kooban  

Bilihii Luulyo iyo Agoosto ee 2021, Xafiiska Mashaariicda Biyo-xigeenka (Waterfront) iyo kuwa Madaniga 

ah ayaa martigeliyay kulanka guriga furan ee internet-ka ka dhacaya si uu ula wadaago dadweynaha 

nakh-shadda kama-dambeysta ah ee Dekedyarada (Pier) 58 iyo nakh-shadda fikradda ah ee 30% ee 

musqusha. Gurigan furan ee internet-ka ka dhacaya ma lahan qayb jawaab-celin ah. Ujeeddada laga 

lahaa guriga furan ee internet-ka ka dhacaya ayaa ahayd in la wadaago nakh-shadda kama dambeysta ah 

iyo in dadweynaha lagu wargeliyo musqullaha cusub ee loogu talagalay dhammaan jinsiyadaha.  

Imaanshaha 

• Waxaa jiray 434 adeegsadayaal gaar ah oo soo booqday gurigeenna furan ee internet-ka intii u 

dhaxeysay 22-ka Luulyo iyo 16-ka Agoosto, 2021  

o Adeegsadayaashan soo booqday, 48, 133 iyo 143 waxaa ay sida loo kala hor xusay u 

booqdeen boggoga Af Shiineeska La-fududeeyay, Af Soomaaliga iyo Af Isbaanishka 

• 191 daawasho ee fiidiyowga soo-jeedinta la hagey 

Hordhac 

Xafiiska Mashaariicda Biyo-xigeenka (Waterfront) iyo kuwa Madaniga ah ee Magaalada Seattle ayaa 

nakh-shadeynaya Dekedyarada (Pier) 58, oo sidoo kale loo yaqaanno Beerta Biyo-xigeenka (Waterfront 

Park), si loo abuuro beer dadweyne, oo loo sii wanaajiyo gaaridda, bedqabka iyo debecsanaanta 

dekedyarada iyada oo la bixinayo muuqaallada ballaaran ee Gacan-biyoodka Elliott Bay iyo Buuraha 

Olombik (Olympic Mountains). Beerta dekedyarada (pier) ee cusub ayaa la nakh-shadeeyay iyada oo 

maanka lagu hayo qoysaska iyo carruurta yaryar, iyada oo leh suuq-weyne guud oo cusub, garoonka 

ciyaaraha carruurta oo cusub iyo caws ballaaran iyo geedo si ay u bixiyaan hoos.  

Cudurka safmarka ah awgii, ayaa dhammaan gaarista waxaa la sameeyay iyada oo la adeegsanayo 

internet-ka iyo telefoonnada, oo ay ka mid yihiin guriga furan ee internet-ka ah kaas oo furnaa 13-ka 

Nofembar ilaa 6-da Disembar, 2020. Waxaanna lagu helayay luuqadaha Ingiriiska, Isbaanish, Shiinees La-

fududeeyay iyo Af Soomaali. Dadka soo booqday ayaa waxaa la siiyay fursad ay ku daawadaan fiidiyow 

lix-daqiiqadood soconaya kaas oo bixinaya guudmarka nakh-shadda kama dambeysta ah.  

https://www.youtube.com/watch?v=xbogGYTLMkk
https://www.youtube.com/watch?v=xbogGYTLMkk
https://www.youtube.com/watch?v=xbogGYTLMkk

Qalabka ogeysiinta iyo gaariista 

Fursaddan ka-qaybqaadashada ayaa kor loo qaaday 

iyada oo loo marayo hababkan ogeysiinta ee soo 

socda:  

• Xayaysiisyada lagu soo bandhigo internet-

ka ee daabacaadaha warbaahinta maxalliga 

ah oo ay ka mid yihiin South Seattle 

Emerald, The Stranger, The Daily Journal of 

Commerce, La Raza NW, Northwest Asian 

Weekly, International Examiner, ParentMap 

iyo Seattle’s Child iyo xayaysiisyo la 

turjumay oo lagu soo bandhigay 

wargeysyada Runta News iyo Seattle 

Chinese Times  

• Warsidaha elektarooniga ah (E-newsletter) ayaa loo diray 12,377 macaamiil oo rukun u ah 

liiska iimayl-ka barnaamijka Waterfront Seattle 

• Hadal kooban oo ammaan iyo xayaysiin ah oo lagu qoro baraha bulshada ayaa lagu daabacay 

koontooyinka baraha bulshada ee Waterfront Seattle, oo ay ka mid yihiin Instagram iyo 

Facebook 

• Email-lada loo diray dhagaystayaashii horey loogu sheegay nakh-shadda goobta lagu ciyaaro iyo 

guud ahaan dekedyarada. Kuwani waxaa ka mid ahaa qoysaska deggan magaalada hoose iyo 

carruurta, dadka baahiyada gaarista leh, qoysaska dadka madowga ah iyo dadka raadinaya 

madadaalo qiimo jaban. 

• Daabacaadda bogga internet-ka ayaa waxaa lagu daabacay bogga internetka Parkways ee 

Beeraha iyo Madadaallada magaalada Seattle oo ku saabsan nakh-shadda kama dambeysta ah 

ee goobta lagu ciyaaro 

• Waxaa isuduway wariyeyaasha maxalliga ah si ay ula wadaagaan nakh-shadda goobta lagu 

ciyaaro akhristayaashooda. Cunug reer Seattle ah ayaa qoray maqaal ku saabsan hannaanka 

jawaab-celinta goobta lagu ciyaaro.  

• Warbaahinta maxalliga ah ee kala duwan oo ay ka mid yihiin warbaahinta qowmiyaha ayaa 

helay ogeysiisyo ku saabsan fursaddan ka-qaybgalka 

• La isuduway iyada oo la kaashanayo ururrada degaanka iyo la-hawlgalayaasha hay'adda, oo ay 

ka mid yihiin Ururka Magaalada Hoose ee Seattle (Downtown Seattle Association), Meesha 

Kalluunka iyo Xayawaan-Badeedka Lagu Xannaaneeyo ee Seattle iyo Waaxda Beeraha ee Seattle 

si kor loogu qaado fursaddan jawaab-celinta  

Xayaysiin lagu soo bandhigayo baraha internet-ka oo lagu baahiyay 
daabacadaha warbaahinta maxalliga ah oo dadka ku jihaynaysa guri 
Furan oo internet-ka ah.  

https://parkways.seattle.gov/2021/07/28/playground-design-finalized-for-pier-58/
https://www.seattleschild.com/kids-design-waterfront-playground/

• Cilmi-baaris ayaa la sameeyay iyadoo la kaashanaya dadka 

saameynta ku leh baraha bulshada ee uu qoyska xuddunta u 

yahay si ay macaamiishooda ula wadaagaan nakh-shadda 

kama dambeysta ah ee goobta lagu ciyaaro. Qoraalladooda 

ka eeg labada bog ee soo socda.   

Faallooyinka dadweynaha  

Ma helin fursadda jawaab-celin rasmi ah oo ku saabsan nakh-shadda 

kama dambeysta ah balse waxaan helnay faallooyin ku saabsan 

qoraallada nakh-shadda goobta lagu ciyaaro oo annaga iyo la-

hawlgalayaasheenna bulshada ku wadaagnay baraha bulshada.  

Faallooyinka intooda badani waxay ahaayeen kuwo wanaagsan 

waxaanna jiray dareen farxadeed ku aaddan waxa soo socday. 

Waxaan helnay tacliiqo badan oo la mid ah tusaalooyinkan: “Waxay 

noqon doontaa meel aad u fiican! Waxaan jeclaanay in aan ku 

lugeyno goobtaasi carruurta ka hor, sidaa daraadeed ayaa waxaan ku 

faraxsanahay in ay hadda jiri doonnaan waxyaabo iyaga lala 

sameeyo!" oo "goobtan lagu ciyaaro waxay u egtahay mid cajiib ah!" 

Waxaa kaloo jiray dhowr faallooyin iyo su'aalo ku saabsan gaarista, 

oo ay ku jiraan “Yay!! Waxaa kaloo arkaa in aad soo hadal qaadeen 

gaaris wanaagsan. Waxaan rajeynayaa in ay noqoto goob ay ku ciyaari 

karaan dadka awoodaha kala duwan leh!! Sidee ayay u wacnaan 

doontaa?!?” oo “’Awoodaha kala duwan’ macanaheedu ma ahan in 

goobta lagu ciyaaro loo nakh-shadeeyay qaab ‘loo dhan yahay,’ taas oo, dabcan, loo baahan yahay in uu 

yoolka noqdo. Halkan Seattle waxaa ka jirta fursad aad u weyn, marka ay goobtan yeelato. Waxaan 

filayaa in aad ka faa'iideysan doontaan.”  

Halka hoose ka eeg faallooyinka dhammeystiran ee la xiriira nakh-shadda goobta lagu ciyaaro, 

musqulaha iyo dekedyarada.   

Meesha Kalluunka iyo Xayawaan-badeedka Lagu 
Xannaaneeyo ee Seattle ayaa nakh-shadda cusub ee 
goobta lagu ciyaaro ku wadaagtay Facebook.  

Daabacadaha qof saameyn ku leh baraha bulshada 

Faallooyinka dadweynaha ee laga helay warbaahinta bulshada 

Jawaabaha laga bixiyay qoraalka daabacan ee Seattle Waterfront

Mareegtada waxay sheegaysaa in goobta lagu ciyaaro ay yeellan doonto "waxyaabo lagu ciyaaro oo kala duwan 

looguna talagalay dhammaan dadka da'aadda iyo awoodaha kala duwan." Miyaad faahfaahin dheeraad ah ka 

bixin kartaa nooca walxaha lagu dari doonno ciyaarta loo dhan yahay? Adeegsadayaasha kursiga naafada ee 

lugaha wareegga leh ma waxay awoodi doonnaan in ay ciyaar ka qaybgalaan iyagoo kursiga saaran, amase 

qaybaha nakh-shadda waxay u baahan yihiin in la wareejiyo? Ma jiraa saamiga loo siman yahay ee qaybaha 

ciyaarta sida buuxda loo heli karo ee lagu dari doonno nakh-shadda kama-dambeysta ah? Uma muuqato in qayb 

kasta oo ka mid ah dhismaha la fuulo in ay gaari karaan adeegsadayaasha kursiga naafada ee lugaha wareegga 

leh, sidaa daraadeed ayaa waxaan la yaabannahay sida goobtan lagu ciyaaro ay u dhiirrigelin karto u-

dhammaashaha? Miyaad maskaxda ku haysaan waxyaabo badan oo ka mid ah qaybaha lagu ciyaaro ee dhulka la 

siman? “Awoodaha kala duwan" macanaheedu ma ahan in goobta lagu ciyaaro loo nakh-shadeeyay qaab "loo 

dhan yahay," taas oo, dabcan, loo baahan yahay in uu yoolku noqdo. Halkan Seattle waxaa ka jirta fursad aad u 

weyn, marka ay goobtan yeelato. Waxaan filayaa in aad ka faa'iideysan doontaan.

Bal hadda qiyaas degsiimooyin teendho ah iyo qashin sababta oo ah rajo kama qabo in dowladeenna hoose ay 

diyaar u tahay in ay Seattle ka dhigto meel loogu talagalay dadka deggan, oo ku ciyaaraya waxyaabahan, si ay 

ugu raaxaystaan.
Ku saabsan nakh-shadda musqusha: Mareegtada ayaa sidoo kale sheegaysa in tas-hiilaadyada loo nakh-

shadeeyay si "loo hubiyo in tas-hiilaadka ay adeegsan karaan dhammaan dadka da'aadda iyo awoodaha kala 

duwan leh." Waxaan u malaynayaa in ay ku jiraan miisaska dadka waaweyn iyo carruurta ee cabbirkooda is-

beddella, iyo sidoo kale musqullo loogu talagalay qoyska oo si buuxda loo heli karo. Si faahfaahsan ma u sharxi 

kartaa dhinacyadan nakh-shadda?

Jawaabaha laga bixiyay qoraalka daabacan ee Seattle Aquarium

Meeshan waan jeclahay. Qoysasku ma heli karaan beero ama jardiinno badan iyadoo sabab u ah degsiimooyinka 

dadka hoy la'aanta ah. Fadlan fadlan taa biyo-xigeenka ka fogee. Mid fiican ka dhig. Sida Point Ruston.

Walaaceygu waa in dadka adeegsada mukhaadaraadka meth in ay la wareegi doonnaan beerta cusub.

Waxa kaliya ee aan arko waa meel cusub oo dadka mukhaadaraadka qabatimay ee hoy la'aanta ah ay sheegtaan 

in ay iyagu leeyihiin.

Nakh-shadani waxay u egtahay mid cajiib ah! Nasiib wacan ayaan idin leeyahay dedaalka aad wadaan!😄❤
Aad ayay u fiican tahay!! Waxaan sugi la ahay in aan arko mashruuca oo dhammaadey!!! :) :)

Jawaabaha la siiyay @helloterumi

Waxaan jeclahay biyo-xigeenka Seattle - waan sugi la ahay in aan ku noqdo (waxaan rajeynayaa sannadka soo socda!)

Waa biyo xigeen aad u fiican!

Meel wanaagsan ayay u egtahay.... dhowaan ayaan aadi doonnaa si aan u soo arko!

Meel la jeclaysto ayay u egtahay! Waa sawir aad u fiican!

Magaalada Seattle waa meel cajiib ah! ❤️❤️❤️❤️

Waa meel cajiib ah!!

Waa meel lagu maaweelo. Biyo-xigeenku waan jeclahay 😍

Waxay u egtahay meel maaweelo badan leh! Waxaan si wanaagsan u xusuustaa carruurta oo agagaarka halkan 

dekedyarada ku dheelaya markii ay yaryaraayeen 😍

Waxay u egtahay meel maaweelo badan, iyo aragtidaasi leh 😍😍😍



Tani waxay u muuqataa mid xiiso badan leh ❤️❤️❤️

Waa meel aad u wanaagsan! Waxaan rajeynaynaa in aan dhowaan soo gaarno magaalada Seattle
Waxaan rabaa in aan soo noqdo. Waan u xiisay!

Jawaabaha la siiyay @kristen.morita

Goobtan lagu ciyaaro waa mid cajiib ah! 😍

Waxay noqon doontaa meel aad u fiican! Waxaan jeclaanay in aan ku lugeyno goobtaasi carruurta ka hor, sidaa 

daraadeed ayaa waxaan ku faraxsanahay in ay hadda yeellan doonnaan waxyaabo iyaga lala sameeyo!

Waa cajiib

Waah! Waxay u egtahay mid aad u fiican 🤩

Aaaw waa mid maaweelo leh!! Idinkana waxaad u egtihiin kuwo aad qurxoon! 😍
Ma sugi karo in aan dib u booqdo Seattle! Anniga oo aad u yar ayaa iigu dambeysay. Xusuus ayay igu dhalisay!

Jawaabaha la siiyay @bakerfamadventures 

Waa meel fiican! Ma aanana ogeyn!

Dhowaan ayaan meesha joognay! Meeshu waa meel qurux badan ❤️

Waxay u egtahay meel cajiib ah! Waxaan ❤️ Seattle.

Alla meeshu fiicnaa! Gabdhahaygu way jeclaan lahaayeen 🙌

Alla waa meel aad u xiiso badan! Seattle waan jecelnahay laakiinse muddo ma tagin.
Yay!! Waxaa kaloo arkaa in aad soo hadal qaadeen gaaris wanaagsan. Waxaan rajeynayaa in ay noqoto goob ay 

ku ciyaari karaan dadka awoodaha kala duwan leh!! Taasi sidee ayay u fiicnaan lahayd?!?


